Actividad cultural of creativo na scol ta mucho mas cu un descanso
agradabel di sifamento. Nan ta anima e alumnonan desaroya habilidad
clave pa mas dilanti. Mucha y adolescente di famia cu menos educacion
y entrada ta esnan cu mas tin pa gana, periodista cientifico Mark
Mieras ta descubri esaki den e estudio di literatura aki. E ta enumera

e investigacion cientifico cu arte y educacion cultural por contribui na
igualdad di oportunidad den nos sociedad.

Educacion yen
di speransa

Con arte ta crea oportunidad igual

Unda bo nace tin gran influencia riba bo futuro. Con
bo ta resulta? Con social y felis lo bo ta? E alumnonan
di famia cu un nivel halto socioeconomico - ingreso
halto y hopi educacion - ta obtene miho resultado di
scol. Den grupo ocho nan tin un bentaha di sifamento
promedio di 0.8 afia escolar den comparacion cu e di
famianan di entrada abou cu poco educacion.' Den
promedio, tambe nan ta ricibi un conseho escolar
"superior" y lo dropout menos di scol secundario. Y
esey no ta debi na prome luga na nan inteligencia.

Ta bin principalmente pa motibo cu nan a sifia miho
pa tin speransa, pa kere den nan mes, sea creativo,
pa regula nan emocionnan y guia nan mes den e
direccion corecto.

Tin hopi evidencia cu actividad cultural manera
musica, teatro, baile y pintamento por yuda desaroya
e habilidadnan "metacognitivo” aki y compensa
retraso. E estudio di literatura aki ta describi con
esaki ta funciona y ta enumera e bistanan cientifico.
Con actividad cultural por promove igualdad di
oportunidad, den scol y mas dilanti den bida?

Haal in retraso

Crece ta hopi mas cu adkiri conocemento. Mucha
tambe mester desaroya un variedad di habilidad
basico, y investigacion ta mustra cu actividad cultural
y creativo ta yuda cu esaki. A parti un grupo grandi
di alumno di scol primario di Amsterdam di manera
habri den un grupo di musica y otro di arte. E grupo
di musica tabata practica cu entre otro instrumento
musical. A sigui tur alumno durante 2,5 afa. E grupo

di arte a desaroya miho habilidad visual y espacial, y
a percibi cu e grupo di musica tabata tin un bentaha
entre otro den planificacion y control di impulso.”
Pues, cada disciplina artistico ta ofrece diferente
oportunidad. Baile ta contribui na e habilidad
motorico; E habilidadnan motorico ta mehora cu
paso gigantesco.® Pintamento y verfmento ta desafia
pa sifia wak miho.* Musica ta yuda sifia scucha miho
y filtra zonido molestoso. Hasta despues di decada,
e ultimo aki ainda por midi: esnan cu a toca un
instrumento musical durante algun afia ora nan tabata
mucha por compronde como adulto palabra dos bes
miho den un espacio ruidoso.®

Pues, actividad cultural y creativo ta yuda e muchanan
desaroyaq, e estudio aki ta mustra. Sorprendente ta

cu esaki, cu mayor efecto, ta haya hopi biaha cerca
alumno cu desbentaha. Asina e muchanan di famia cu
un nivel socioeconomico abou ta esnan cu ta progresa
mas lihe den actividad musical.*” E investigadornan ta
kere cu esaki ta debi cu nan tin menos oportunidad di
sifia scucha na cas; pa motibo cu ta ruidoso y ta papia
menos cu nan. Actividad cultural tambe ta contribui cu
mucha cu desaroyo retrasa for di nacemento, manera
dislexia, ta compensa nan retraso.?

Esaki ta yuda cu e muchanan ta experimenta
menos frustracion cu nan desbentaha den actividad
artistico. Baliando, actuando y haciendo musica,
nan ta inclui den resto di grupo. Arte tambe parce
ta stimula funcion importante basico den celebro.
Esaki por splica dicon e muchanan cu retraso den
preparacion escolar ta desaroya miho den un

programa di desaroyo cu arte. E efecto aki ta robusto,
independientemente di color y origen cultural.’

Mucha di famia cu un nivel socioeconomico abou cu
ta bay un scol cu hopi arte tin mas probabilidad di tin
un carera profesional na edad di trinta afia (49%) cu
nan compafieronan di otro scol (21%).”° Tene na cuenta
cu e investigadornan no sa si e situacionnan den e
hogar di e gruponan di alumno ta completamente
comparabel. Ta posibel cu algun mayor a manda nan
yiunan deliberadamente na un scol cu arte pa motibo
cu nan mes tin afinidad ple. Sinembargo, e efecto ta
asina grandi cu mester tin un relacion causal. Arte
den realidad parce ta yuda e grupo di alumno aki pa
probecha oportunidad den bida. E investigadornan tin
un splicacion con esey ta funciona.

Avutodireccion

Mucha tin cu sifia tur cos; hasta e habilidad di sifia di
bo mes bo mester sifia. Bo mester di funcion cerebral
manera atencion enfoca y un bon memoria di trabou.
Bo mester ta y de bes en cuando wanta break, por
ehempel, pa resisti distraccion. E habilidadnan
autodirigi aki (funcion ehecutivo) ta stimula sifiamento.
Entre otro, nan ta promove habilidad di lesamento
y matematica den scol primario." Y tambe nan ta
factor di exito mas importante pa scol secundario.”
Bon autodireccion ta yuda participacion den klas y
traha tarea di cas na cas, y resisti tentacion ora nan
ta adolescente. Y pa sigui sifia mas dilanti den bida.®™
Autodireccion tambe ta determina con bon hende ta
yega den mercado laboral. Autodireccion ta hasta

mas importante cu inteligencia y motivacion.”®

Bon autodireccion ta yuda
participacion den klas y
traha tarea di cas na cas, y
resisti tentacion ora nan ta
adolescente.

Pues, bo ta desea cu tur mucha tin excelente habilidad
di autodireccion. Desafortunadamente, nan no ta
distribui hustamente. Mucha di famia cu un nivel
socioeconomico abou hopi biaha no tin suerte. Na

cas, nan tin menos desafia pa enfoca nan atencion,
uza nan memoria di trabou, autocontrola y soluciona
problema di manera flexibel. For di edad trempan, nan

autodireccion ta keda atras.”

Pues, e mucha- y adolescentenan aki ta menos capas
pa ignora distraccion, resisti tentacion y aleha di

evento cu ta haci nan ansioso y agresivo.”® Debi na
nan falta di autodireccion, hopi biaha tambe nan ta
socialmente clumpsy” y ta mustra mas problema di
comportacion.*® Nan tin mas pelea na scol, menos
amigo. P'esey, nan ta ricibi menos apoyo, nan ta

mas nan so y nan tin mas stress.”’ Nan ta bin den
contacto cu husticia cu mas frecuencia y tambe nan
ta experimenta mas dificultad mas dilanti den bida,
tanto social como cognitivamente.”? Hasta si bo corigi
inteligencia y clase social, e doloroso distincion aki ta

sigui ta eminente.

Retraso den autodireccion por midi

Mucha cu mucho stress na cas tin menos desafio
pa desaroya nan habilidadnan di autodireccion.
Por midi esey directamente: un conexion
importante den nan celebro - e bundel di cingulo
- ta desaroya menos bon. Como resultado, nan
celebronan ta reacciona di manera diferente
riba tarea cognitivo, manera cambio di atencion
y e enfoke. Si permiti e alumnonan aki scucha

un zonido di un manera specifico of ignora e
zonido di un manera specifico, lo bo mira mucho
menos diferencia den nan actividad cerebral cu
den mucha di famia acomoda y mayor cu hopi

educacion.'*>"°?

E bon noticia ta cu por practica autodireccion,
specialmente ora bo ta hoben. Esaki por haci cu
actividad desafiante unda tin espacio pa hopi
iniciativa. Pensa riba wega di imaginacion® drama®
balia® y musica®. Mucha di 7 y 8 afia a ricibi les di
musica durante 45 minuut pa siman durante 18 luna.
Un grupo di control a haya na mes momento les
tocante naturalesa. Memoria di trabou di e alumnonan
cu a sifia toca un instrumento musical e ora tabata
den promedio un 16 porciento miho cu esun di e grupo
di control.”’ Den otro estudio a midi despues di binti
dia di musica caba un mehoransa di 16 porciento

den autocontrol.?® Esaki ta bale la pena, pasobra
hasta un mehoransa limita den autocontrol ta duna
como resultado un mehoransa importante den salud,

bienestar y un comportacion menos criminal.*

Curiosidad

Curiosidad tambe ta keda atras cerca mucha di famia

cu un nivel socioeconomico abou. Den comparacion
cu otro mucha, nan ta haci menos pregunta di
dicon den promedio y ta menos investigativo.®
Esey ta desbentahoso, pasobra curiosidad ta yuda
desaroya.” Mucha curioso ta centra nan atencion
miho den experiencia di sifiamento y ta colecciona
mas bista detaya. Esey ta haci cu curiosidad ta un

bon predictor di prestacion di siiamento.* Parce cu
curiosidad ta mes necesario pa desaroyo di peuter

y kleuter como haci bo best. Y pa mucha di famia cu
un nivel socioeconomico abou, curiosidad ta ainda
mas importante.® Esaki probabelmente ta debi cu
hopi biaha tin menos desafio na cas y, pues, nan tin

cu sac’e di nan mes mas cu otro mucha. Ta di spera

cu un actitud entusiasma y habri di e cuidadornan y
maestronan tin efecto stimulante relativamente grandi
riba e grupo di mucha aki.*

En general, curiosidad ta crece den un ambiente
unda ta balora y encurasha hacimento di pregunta

y experimentacion.® Y cerca adulto cu ta sinta
curiosidad pa mucha.® Por lo contrario, mucha ta haci
hopi menos pregunta na maestro cu ta enfoca riba
resultado previamente determina.*” Logico, pasobra
curiosidad ta prospera solamente unda e muchanan
ta experimenta autonomia.®® Materia cultural y tambe
ciencia y tecnologia ta isla di nan propio autonomia
dentro di e entorno di sifiamento hopi biaha strak
dirigi di e scol y, pues, ta un fuente di curiosidad.

Curiosidad tambe ta importante pa mas despues.
Adulto curioso ta mas haragan pa sifia y ta mas rico
na iniciativa den nan trabou.** Nan ta mustra un
actitud habri pa nan propio emocionnan y ambiente
social* y na ta reacciona di manera menos agresivo
ora nan sinti nan mes frustra of insulta. Tambe ta
menos probabel cu nan ta sinti nan menasa ora otro
ta comporta di manera diferente na loke ta spera.”
Y sowieso nan por maneha experiencia nobo y
contradictorio miho.#* E ultimo aki ta yuda e persona
curioso sea creativo.*® Nan ta mustra mas atencion na
lo absurdo, nan tin mas perseverancia y tambe na ta
disfruta mas di desafio creativo.

Confiansa creativo den nan mes

Cu un cabes creativo, bo por logra mucho mas cu un
pintura meritorio. Creatividad tin influencia positivo
riba tur bo prestacionnan.** Y desafortunadamente,
e habilidad aki tambe ta distribui inhustamente. Mas
alto e nivel socioeconomico di un famia, mas grandi

e muchanan ta score den tarea creativo.***° Nan ta

verzin idea nobo cu mayor facilidad, nan ta maneha

Creatividad tin influencia
positivo riba tur bo
prestacionnan.

situacion desconoci cu mas habilidad y salba nan
mes miho di dilema y problema.” Esey ta duna nan un

bentaha den bida.

Pensamento creativo no ta, manera hopi biaha ta
pensa, principalmente un cuestion di talento. Lo mas
importante ta propio confiansa creativo (creative self-
efficacy).”® Mucha di famia cu un nivel socioeconomico
abou hopi biaha no ta tribi fiha meta creativo pa nan
mes. Y si hacie, rapidamente nan ta blokea.* Nan ta
give up rapidamente y no ta bolbe purba. Di e manera
aki, nan propio duda creativo ta confirma.

Con ta sifa ta creativo?

Creatividad ta principalmente un habilidad. Tur
hene por sifi'e. Investigador a recore un nobenta
estudio riba siiamento di creatividad y nan a
descubri e siguiente denominador comun: docente
ta asigna nan alumnonan tarea desafiante y habri
y han ta stimula nan pa sigui nan propio idea,
experimenta y tribi haci fout.'” Placer y motivacion
intrinseco di alumno ta un ayudo importante den
esaki. E actividadnan den tempo liber y den cuido
despues di scol tambe ta contribui.

Practica creativo por kibra e spiral negativo aki.
Alumno cu tabata desafia cu potlood y penceel
durante un afia a ricibi punto mas halto den
pensamento creativo.*® Baile y musica tambe ta presta
bon pa aumenta habilidad creativo.” Mescos ta pa
bishita na museo® y les den cual e alumnonan ta
experimenta cu ciencia, tecnologia y matematica.®

Carga speransa

E pregunta ta keda pakico mucha y adolescente di
famia cu un nivel socioeconomico abou tin promedio
menos autodireccion, creatividad y autoconfiansa
creativo. E investigadornan ta kere cu nan a topa e
factor scondi den e falta di speransa. Den promedio,

e muchanan di e famianan aki tin considerabelmente
menos speransa cu mucha di famia economicamente
prospero.®* Y esey ta significativo, pasobra esun cu

tin speransa, mustra mas creatividad,®® confiansa
creativo den nan mes® y ta desaroya miho funcion

di autodireccion.” Pero tambe e ta mas felis y
satisfecho,”® mustra mas energia y menos ansiedad y
stress, tin mas idea tocante su propio futuro, logra mas
cu su esfuerso® y tambe tin miho resultado escolar.®®
No ta sorprendente, pasobra hende cu speransa ta
verzin mas facilmente con nan ta logra nan obhetivo y
ta wak obstaculo como desafio. Tin ruta alternativo: si
no funciona asina, nan lo hacie asina.®?

Pues, carga speransa ta un caracteristica clave pa sali

bon den e bida. Por lo contrario, ta conta pa esnan cu
tin poco speransa ta experimenta menos influencia
den nan propio destino y ta carece di un sensacion di
control na scol. E alumnonan aki ta menos comprometi
y nan ta retira nan mes cu mas frecuencia. Como
resultado, nan resultadonan ta decepcionante y ta
eherce mas presion riba nan, loke aparentemente

ta confirma y reforsa e falta di speransa.®® Falta di
speransa ta un di e causa nan principal di drop-out.

Speransa ta crea haciendo e alumnonan curioso® y
permiti nan practica implementacion di nan propio
plannan. Programa di speransa existente ta purba
crea un spiral ascendente di emocion positivo.”®
Actividad alegre manera deporte y arte ta hunga un
papel importante den esaki.

Actividad cultural y creativo ta un fuente importante
di speransa. Literatura hubenil ta yena cu personahe
manera Daantje, Pippi Langkous y Puk di Petteflet cu
resilientemente ta logra nan propio obhetivonan, cada
un modelo di speransa. Musica tambe ta pone celebro
den un estado di speransa. Persona di prueba cu a ha
ya oportunidad pa scucha musica positivo despues

di un desapunto tabatin mas speransa despues cu e
personanan di prueba cu no a haya e oportunidad ey.*

Centro di speransa

Nos celebro tin un centro pa speransa: e cortesa
motorico suplementario robes.*® Esaki ta entre
red di imaginacion, sofio futuro y identidad, di

un banda, y e celebro motorico, - cede di accion
- na e otro banda. Por bisa cu speransa ta uni

e dosnan ey y ta hunga un papel clave den tur
nos comportacion voluntario y fiha riba meta. E
centro di speransa ta crea un sentido di ‘agency’;
e comprension den e fondo cu bo mes por haci cos
sosode. Esaki ta stimula desaroyo den mucha'y
adolescente fuertemente.

Relacion social positivo

Speransa ta practica cargando speransa. Apoyo social
ta un ayudo importante den esaki. A sigui un grupo
grandi di adolescente chines durante un afio. Nan a
desaroya mas speransa asina cu tabatin mas apoyo.

Si e apoyo ey a disparce, nan speransa tambe tabata
disminui® Apoyo di amigo y compafie di klas tambe ta
importante.®®

Desafortunadamente, hubentud di famia cu un nivel
socioeconomico abou tin promedio menos relacion

social positivo. Nan ta menos involvi den klas, tin

Scol ta hunga un papel clave
den desaroyo di identidad
door di brinda e alumnonan
oportunidad di descubri
talento y forma amistad.
Actividad artistico ta yuda
duna e identidad ey color
positivamente.

menos amigo y ta menos habil pa construi un bon
relacion cu nan maestronan.®® Sintimento di soledad
por dificulta nan sifiamento pasobra nan ta ocupa

atencion y memoria di trabou.”®

Un clima escolar social ta stimula relacion social
positivo y, pues, speransa. Educacion artistico ta yuda
crea e clima ey. Despues di actua, e alumnonan ta
sinta nan mes mas conecta y, pues, menos nan so.”"”
Musica tambe ta aumenta e sensacion di conexion.”
Despues di actividad musical e mucha ta traha hunto

7576 Nan ta

|77

mas facilmente,” y ta facilita socialisacion.
desaroya miho nan empatia y capacidad socia

Den un experimento, mucha di famia cu nivel
socioeconomico abou tabata asigna willekeurig

den grupo di baile of training di atencion. Nan
comportacion social tabata evalua pa adulto cu no
tabata sa den ki grupo nan tabata. Solamente entre e
baliadonan e comportacion problematico a bahay e
capacidad social a crece.”®

Identidad positivo

Alumno tambe ta desaroya speransa despues di gana
mas confiansa den nan mes (autoeficacia)”” y mas
autoestima.®® Experiencia di exito den klas "por poner
un ciclo di speransa y exito academico den marcha’,
investigador Nortamericano ta skirbi.® Esaki ta haci cu
haci musica, balia, actua of haci deporte hunto sea un
dobel ehercicio di speransa: fortalece apoyo social y

identidad.

Hende cu opinion propio abou tin menos speransa y
menos autosuficiencia. Tambe nan tin problema pa
lidia cu nan stress® loke ta haci cu conviccion negativo
ta blokea facilmente nan pensamento.® Kere cu no bo
facilmente por bira un self fulfilling prophecy.

Scol ta hunga un papel clave den desaroyo di

identidad door di brinda e alumnonan oportunidad di
descubri talento y forma amistad.®* Actividad artistico

ta yuda duna e identidad ey color positivamente.®
Asina les di baile y teatro ta yuda alumno desaroya
confiansa den nan mes y duna nificacion positivo.®
Bishita na teatro tambe ta contribui na esaki.®” Mescos
cu conta y skirbi riba bo mes.®® Pa alumno di VMBO

y educacion special, esaki ta promedio hasta mas
importante cu pa e alumno di HAVO y VWO.

Un historia positivo riba bo mes ta yuda carga
speransa y, pues, sea creativo y autodirigi. Ta pesey
cu identidad positivo no solamente ta contribui na
bon prestacion escolar® sino cu tambe ta yuda e
alumnonan pa tin compromiso cu nan meta,” pa
pensa y actua cu flexibilidad y sea resiliente.”

Expresa loke bo no por bisa

Actividad cultural ta ofrece mucha y adolescente
oportunidad di expresa loke nan no por bisa.

Di tur emocion, berguensa ta esun cu ta stroba
procesamento di evento mas y mayoria bes

ta hiba na trauma y depresion.” Esun cu tin
berguensa generalmente no kier papia di dje, pero
pinta of skirbi hopi biaha ta posibel. Investigador
tambe ta busca splicacion cu esnan cu ta skirbi
diario tin menos ansiedad y stress." Durante un
experimento di skiribimentor, 120 adolescente a
resulta di tabata menos nervioso y tabatin menos

tendencia pa sconde pa evento intenso riba cual
m

nan a skirbi.

Talento scondi

Pues, ta importante pa desaroya un identidad positivo.
P'esey e ta yuda si e alumnonan descubri den kico

nan ta bon. Den nos sistema escolar, alumno di famia
cu un nivel socioeconomico abou lamentabelmente

ta enfrenta cu mayor frecuencia loke nan no ta bon
aden. Pensa riba autodireccion, confiansa creativo
den nan mes y resiliencia social. Investigador ta
sospecha cu esaki ta tres parti di un sistema cerebral
amplio di autoregulacion. Ademas di pensamento,
esaki ta controla tambe emocion, comportacion y

Educacion artistico y cultural
ta ofrece alumno di famia cu
un nivel socioeconomico abou
un ambiente di sifamento y

un cultura escolar den cual

nan por distingui nan mes
positivamente y prospera miho.

proceso corporal.” E ta funciona di manera diferente
cerca tur hende y circunstancia durante hubentud ta
determina con mucha cu crece den pobresa, stress

y incertidumbre ta desaroya regulacion diferente. Y
pues habilidad diferente cerca mucha cu un entorno
di hogar sigur, stabiel, social y stimulante. E promenan
enberdad ta malo den autodireccion, confiansa
creativo y resiliencia social, pero otro habilidad ta
mas desaroya. E investigadornan ta papia di "talento
scondi" pasobra generalmente esakinan ta ricibi poco
atencion den e sistema escolar y no ta inclui nan den
evaluacion di prestacion.” Teatro, literatura, musica y
otro actividad cultural ta haci apelacion riba talento
scondiy, pues, ta crea asina un cultura escolar cu ta
adapta miho na e alumnonan di famianan cu un nivel
socioeconomico abou. E cuido despues di scol tambe
por contribui na esaki.

Por ehempel, mucha y adolescente di famia cu

un nivel socioeconomico abou hopi biaha ta bon

pa distingui mintira y falta di sinceridad, y tin bon
wowo pa sinceridad.” Nan ta mas capas pa lesa
pensamento y sintimento di otro (‘precision empatico’).
Door di esey, hopi biaha nan tin mas compasion y
atencion por otro. Ademas, promedio nan tin un miho
comprension di interdependencia y rango social.”®
Como resultado, nan ta sinti nan incomodo den un
cultura di prestacion den cual alumno ta competi entre
nan pa punto mas halto.”® Si, por lo contrario, un scol
centra su mes den desaroyo individual di e alumnonan,
e inconfortabilidad aki ta disparce.” Tambe forma

di traha den cual e alumnonan ta traha hunto pa un
meta comun tin e efecto positivo aki. Hopi biaha, e
grupo di alumno cu mayor cu nivel abou di educacion
hasta ta score miho.”

Pues, e investigadornan ta boga pa educacion cu
mas espacio pa habilidad den cual e alumnonan ta
bon.?” Acopla na nan talentonan scondi: cu empatia

y trahando hunto cu un obhetivo comun. Apela na
tema cultural ta e opcion obvio aki. Precisamente
pasobra e muchanan y adolescente aki hopi biaha
tambe tin talento narativo y sensorial specifico. Den
promedio, nan ta miho observador y miho narador, cu
miho comprension di storia.”'*' Hopi biaha nan tin
un miho reconocemento di patronnan den promedio,
tanto visualmente' como auditivo.””* Door di conecta
cu e talentonan aki, un scol ta yuda nan desaroya un
identidad positivo y carga speransa. Asina nan por
compensa nan retraso den otro habilidad facilmente.

Pues, educacion artistico y cultural ta ofrece alumno
di famia cu un nivel socioeconomico abou un ambiente
di sifamento y un cultura escolar den cual nan por
distingui nan mes positivamente y prospera miho.

Conclusion

Pues, e luga unda bo a nace tin gran influencia

riba bo futuro. Cuanto stress tin? Con ta stimula,
desafia y apoya bo na cas? Esey ta importante pa bo
autodireccion y confiansa creativo den bo mes, pa
curiosidad y autoestima. Sea bo tin speransa of no
tin speransa, ta den centro di e habilidadnan cose
den otro aki. Pues, pa crea igualdad di oportunidad,
educacion mester sea un fuente di speransa. Carga
speransa ta rekeri apoyo social y un identidad
positivo. Esaki ta haci cu toca musica, baile, actuacion
y deporte ta dobel ehercicio di speransa: door di
fortalece apoyo social y identidad.

Actividad creativo y cultural ta yuda un scol reduci
diferencia entre hoben favoreci y desfavoreciy

ta evita cu e diferencianan aki bira mas grandi. E
aumento aki por surgi pasobra e sistema educativo ta
centra su mes principalmente den e habilidadnan den

cual e alumnonan aki no ta bon aden.

Crea igualdad di oportunidad ta nifica presta mas
atencion na e habilidadnan den cual e grupo aki ta
sobresali, manera empatia, storia y reconocemento
di patronchi. Cu un cultura escolar cultural, social y
no competitivo cu ta yuda e alumnonan desfavoreci
prospera. Y cu mas actividad cu ta ofrece espacio
pa propio autonomia y motivacion intrinseco, y asina
hacie e sintimento di agency y speransa mas skerpi.

Educacion den pintamento, musica, teatro, baile,
wega, deporte y ciencia y tecnologia ta pas aki
manera yabi den slot. Pa hopi alumno, esaki ta ofrece
desafio intrinsico y social pa pick up locual nan no ta
haya asina tanto na cas y conecta cu e resto den nan
desaroyo.

Mark Mieras ta un periodista cientifico specialisa

den desaroyo di celebro. Tambe el a publica estudio
literario tocante desaroyo di mucha chikito y efecto di
msusica, wega den aire liber y naturalesa riba mucha
(ver: www.mieras.nl)

